
 Біздің бүгінгі әңгімеміздің бас 

кейіпкері, қаланың құрметті азаматы, 

еліміздің тұңғыш Президентінің досы, 

еңбектес, үзеңгілесі, «Құрмет» және 

«Парасат» ордендерінің кавалері 

Қуаныш Омашев. Қуаныш Омашев 

1944 жылдың 5 мамырында Қарағанды 

облысы Ақадыр ауданында дүниеге 

келген.  

 Қуаныш Омашев студент кезінен 

демалыста келіп жұмыс істеп, 

институттың соңғы екі курсын 

Теміртауға қатынап жүріп кешкі түнгі 

ауысымда еңбек етіп оқып бітірді. 

Оқуын бітіргеннен кейін қиыр 

шығыста әскери борышын өтеп, кейін 

сонда офицерлік қызмет атқарды.  

  Бірақ қайда жүрседе Қазақстан 

Магниткасы, күн-түні  тынбай  

соққан өндіріс ошағы қызықтырып 

оны өзіне 

магниттей 

тарта берді. 

Содан болар 

ә с к е р и 

қ ы з м е т і н 

ө т е г е н н е н 

кейін Теміртауға табан тіреді. Келе 

ө з і н і ң  ма ма н ды ғ ы  б о йы н ша 

қорытылған шикізатты қайта өндейтін 

цехқа инженер болып орналасты. 

Алғырлығы, ашықтығы, көппен тіл та-

бысуы арқасында әуелі мастер одан 

кейін учаске бастығы, цех бастығының 

орынбасары, одан цех бастығы болып 

сатылап жоғарылай берді. Осы жылда-

ры өзінің білімін, біліктілігін, кәсіби 

шеберлігін әбден шындады.  

 Қара темірді қорытудан бастап 

одан түрлі заттар шығарудың техноло-

гиясын бес саусақтай игерді.   

 Комбинатта жұмыс істеген жыл-

дары Қуаныш Омашевтің жас инженер 

шәкірттері арасынан өсіп қыранша 

самғаған, үлкен абырой атаққа жоғары 

лауазымға ие болғандары аз емес. 

 Қуаныш Омашевтың жұмыстан 

бос уақытында айналысатын еңбегі 

рационализаторлық яғни өндіріске 

жаңалық енгізу. Шынында сапасын 

жақсартатын озық жаңашыл әдістерді 

көп ойлап тапқан білікті инженер. Сол 

үшін КарМеткомбинат басшылығының 

арнайы сыйлығын үш мәрте жеңіп ал-

ды.  

  


